
KI SOTI NAN BIWO GOUVÈNÈ 
 

MARIO M. CUOMO 
 

(15 jen 1932- 1ye janvye 2015) 

 

Fanmi ansyen Gouvènè Mario M. Cuomo te anonse ke Gouvènè a te mouri alaswit koz natirèl 

akoz ensifizans kadyak aswè a lakay li antoure avèk tout fanmi l bò kote l.  

Li te gen laj 82 ane. 

 

Senkant dezyèm Gouvènè Eta New York, Gouvènè Mario Cuomo te sèvi kòm chèf egzekitif 

New York soti nan ane 1983 pou rive jiska 1994. Yo te kredite l alafwa avèk amelyorasyon 

anviwonman biznis nan New York ak kalite lavi pou sitwayen li yo, malgre te gen yon resesyon 

nasyonal nan epòk la. 

 

Gouvènè Cuomo te prezante onz bidjè balanse youn dèyè lòt, redwi taks, ak aplike etik 

gouvènmantal global ak refòm fiskal. Apati lè Cuomo te antre nan administrasyon an, New York 

te eksperimante yon ogmantasyon plizyè santèn milye travay ak plizyè dizèn milye biznis.  

 

Proklame deseni timoun nan, Mario Cuomo te inogire nan yon efò plizyè fasèt pou amelyore lavi 

tout timoun New York yo. Administrasyon li a te vini premye nan peyi a pou elabore yon plan 

enèji ak pou l siyen an lwa kontwòl sou lapli asid pami anpil bagay li te antreprann. 

 

Anvan eleksyon l kòm gouvènè nan ane 1983, Gouvènè Cuomo te sèvi nan pratik lalwa prive 

piblik pandan 18 ane, anmenmtan anseye kòm yon pwofesè adjwen pou plis pase dis ane nan 

Lekòl Avoka St. John. 

 

Mario Cuomo te vin jwenn rekonesans piblik pou rezolisyon l nan konfli lojman Forest Hills nan 

ane 1972. Li te nome pou sèvi kòm sekretè deta New York nan ane 1975 ak nan ane 1978 li te eli 

kòm Gouvènè adjwen. Apre li te vin resevwa atansyon nasyonal pou diskou spesyal 1984 li nan 

konvansyon demokratik nasyonal nan San Francisco. 

 

2014 make 60 ane maryaj avèk premye dame Matilda Raffa Cuomo, yon diplome nan kolèj 

pwofesè Inivèsite St. John. Gouvènè a te siviv pa pitit li yo, Margaret (Howard Maier), Andrew 

(Sandra Lee), Maria (Kenneth Cole), Madeline (Brian O'Donoghue), Christopher (Cristina 

Cuomo), ansanm avèk 14 pitit pitit : Christina Cuomo Perpignano, 

Marianna Cuomo Maier, Cara Kennedy Cuomo, Mariah Kennedy Cuomo, Michaela Kennedy 

Cuomo, Emily Cole, Amanda Cole, Katherine Cole, Samantha O'Donoghue, Kristin 

O'Donoghue, Tess O'Donoghue, Bella Cuomo, Mario Cuomo, ak Carolina Regina Cuomo.  

 

Yo pral anonse aranjman antèman an nan yon titan.  

